
«Զենքի մասին» Հայաստանի Հանրապետության օրենքի նախագծի և դրա ընդունմամբ պայմանավորված` «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին», «Հայաստանի Հանրապետության քրեական օրենսգրքում լրացում կատարելու մասին», «Լիցենզավորման մասին» ՀՀ օրենքում լրացում կատարելու մասին», «Պետական տուրքի մասին ՀՀ օրենքում փոփոխություններ և լրացումներ կատարելու մասին» և «Ոստիկանության մասին» ՀՀ օրենքում փոփոխություն կատարելու մասին» ՀՀ օրենքների նախագծերի փաթեթի շուրջ ՀՀ արդարադատության նախարարի կողմից ներկայացված առաջարկությունների վերաբերյալ
	Պետական կառավարման մարմնի անվանումը
	Առարկության, առաջարկության բովանդակությունը
	Եզրակացությունը
	Կատարված փոփոխությունը

	ՀՀ արդարադա-տության նախա-րարություն

	1. Նախագծի 2-րդ հոդվածի 1-ին մասի 1-ին կետում «համարվում» բառը փոխարինել «հանդիսանում» բառով
	Ընդունվել է 
	2-րդ հոդվածի 1-ին մասի 1-ին կետում «համարվում» բառը փոխարինվել է «հանդիսանում» բառով

	
	2. 2-րդ հոդվածի 1-ին մասի 6-րդ կետում «Հայաստանի Հանրապետության կառավության» բառերը փոխարինել «Հայաստանի Հանրապետության առողջապահության հանրապետական գործադիր մարմնի» բառերով
	ՀՀ առողջապահության նախարա-րության կողմից դեռևս 04.07.2012թ առաջարկվել է հաշվի առնելով  օրենքի նախագծի մի շարք հոդվածներով /այդ թվում նաև՝ 2-րդ հոդվածի 1-ին մասի 6-րդ կետում/ սահմանված միջոցառումների  բազմոլորտ բնույթը, դրանց սահմանումը վերապահել ՀՀ կառավարությանը. ՀՀ կառավարության կողմից նշված առաջարկության կապակցությամբ առարկություն չի ներկայացվել
	

	
	3. Սույն օրենքի իմաստով տալ «զենքի վաճառք» հասկացությունը «առևտուր» հասկացությունից տարբերակելու համար 
	Ընդունվել է, 2-րդ հոդվածի 1-ին մասում լրացվել է նոր ենթակետ, որով տրվել է «զենքի վաճառք»-ի հասկացությունը
	«11/ զենքի վաճառք՝ սույն օրենքի իմաստով զենքի վաճառք է համարվում սույն օրենքի 23-րդ հոդվածի համաձայն ֆիզիկական  և իրավաբանական անձանց կողմից սեփականության իրավունքով իրենց պատկանող զենքը վաճառելը, որի համար չի պահանջվում լիցենզիայի առկայություն.

	
	4. 2-րդ հոդվածի 1-ին մասի 6-րդ կետից հանել «հետզոտում» բառը 
	Ընդունվել է
	

	
	5. 2-րդ հոդվածի 1-ին մասի 17-րդ կետում հստակեցնել «սույն օրենքով» բառերի անհրաժեշտությունը, քանի որ այլ օրենքներ ևս թույլատրում են պաշտոնատար անձանց իրենց լիազորությունների շրջանակում զենքով պարգևատրում
	Չի ընդունվել, քանի որ «Զենքի մասին» ՀՀ օրենքը հանդիսանում է ՀՀ-ում զենքի շրջանառությունը կանոնակարգող հիմնական օրենք և մյուս օրենքները չպետք է հակասեն սույն օրենքի պահանջներին:
	

	
	6. 2-րդ հոդվածի 1-ին մասի 21-րդ կետում և 5-րդ հոդվածի 3-րդ մասում հստակեցնել համապատասխանաբար որպես գործառույթ «զենք օգտագործել» և որպես թույլտվության տեսակ  «զենք պահել և օգտագործել» հասկացությունները:
	Առաջարկությունն ընդունվել է, «զենք օգտագործել» գործառույթը իրավաբանական անձնանց վերապահված է համապատասխան  օրենքների ուժով, իսկ նախագծի 15-րդ հոդված  լրացվել է նոր 11-րդ մասով, որում մասնավորապես նշվել է, թե սույն օրենքի իմաստով ինչ է ենթադրում զենք պահելու և օգտագործելու անժամկետ թույլտվությունը 
	«11. Իրավաբանական անձանց սույն հոդվածի 1-ին մասի 2-րդ կետի համաձայն տրված զենք պահելու և օգտագործելու անժամկետ թույլտվությունը ենթադրում է տվյալ իրավաբանական անձի կողմից ձեռք բերված զենքը պահելը, իր գործունեության նպատակների համար այն բաշխելը, հաշվառելը:  Զենք պահելու և օգտագործելու անժամկետ թույլտվություն ստացած իրավաբանական անձը պատասխանատու է իր կողմից ձեռք բերված զենքի ամբողջականության և անվտանգության ապահովման համար»

	
	7. 7-րդ հոդվածի 2-րդ մասի 2-րդ կետում առաջարկվել է՝ անաղմուկ հրաձգության կամ գիշերային նշանառության  հարմարանքներ տեղադրելու սահմանափակման համար նախատեսել բացառություններ
	Չի ընդունվել
	

	
	8. Առաջարկվել է «զենք կամ փամուշտներ ձեռք բերելու թույլտվության» տեսակը ևս սահմանել անժամկետ
	Առաջարկությունն ընդունվել է
	14-րդ հոդվածի 1-ին մասի 1-ին պարբերությունից «6 ամիս գործողության ժամկետով» բառերը հանվել են:

	
	9. 14-րդ հոդվածի /նոր խմբագրությամբ 15-րդ հոդված/ 1-ին մասի 2-րդ կետի «ա» պարբերությունում և 21-րդ հոդվածում օտարերկրյա քաղաքացիներին տրվող «զենք ձեռք բերելու և արտահանելու» թույլվության 5-օրյա ժամկետը վերանայել
	Առաջարկությունն ընդունվել է
	15-րդ հոդվածի 1-ին մասի 2-րդ կետի «ա» պարբերությունում և 21-րդ հոդվածում «5-օր» բառերը փոխարինվել են «7 օր» 

	
	10. Առաջարկվել է Զենք ձեռք բերելու իրավունք ունեցող սուբյեկտներին վերաբերող հոդվածը շարադրել 9-րդ հոդվածից հետո 
	Ընդունվել է
	Զենք ձեռք բերելու իրավունք ունեցող սուբյեկտներիը 16-րդ հոդվածի փոխարեն թվարկվել են 10-րդ հոդվածում

	
	11. 19-րդ հոդվածի 6-րդ մասում առաջարկվել է նախկինում պետական ռազմականացված կազմակերպություններում ծառայած և զենքի պահելու և կրելու իրավունք ունեցած հատուկ կանոնադրական խնդիրներ իրկանացնող իրավաբանական անձանց աշխատողներին հատուկ պատրաստություն անցնելու և հրազենի գործադրման պիտանիությունը որոշող ստուգումներից ազատելու համար նախատեսել ժամկետի սահմանափակում
	Ընդունվել է
	19-րդ հոդվածի 6-րդ մասում լրացվել են «եթե վերջիններիս ծառայությունից ազատվելուց հետո չի անցել 3 տարի» բառերը:



	
	12. 20-րդ հոդվածի 9-րդ մասում առաջարկվել է ՀՀ կառավարության որոշմամբ սահմանել զենք ձեռք բերելու իրավունքը սահմանափակող հիվանդությունների ցանկը
	Չի ընդունվել
Ներկայումս գործում է ՀՀ կառավարության նույնաբովանդակ որոշում, որը պրակտիկայում չի կիրառվում, քանի որ դրանում թվարկված են մոտ 35 անուն հիվանդություններ, որոնց առկայությունը հնարավոր է ստուգել միայն բժշկական հետազոտության միջոցով և նշված հիվանդությունների բացակա-յությունը հավաստող փաստաթուղթ ձեռք բերելու համար քաղաքացուց պահանջվելու է երկար ժամանակ և ֆինանսական մեծ ծախսեր
	

	
	13. Առաջարկվել է քննարկել ՀՀ-ում գործող օտարերկրյա պետությունների դիվանագիտական ներկայացուցչության կամ հյուպատոսական հիմնարկի աշխատակիցներին քաղաքացիական կամ ծառայողական զենք պահել և կրելու թույլտվություն տրամադրելու հարցը 
	Չի ընդունվել
	

	
	14. Առաջարկվել է քննարկել պետական ռազմականացված կազմակերպությունների կողմից իրենց uպառազինության մեջ գտնվող մարտական զենքը վաճառելու կամ փոխանցելու իրավունքը որևէ լիազոր այլ մարմնի միջոցով իրականացնելու հարցը
	պետական ռազմականացված կազմակերպությունները օրենքի ուժով իրավունք ունեն ձեռք բերել զենք, հետևաբար պետք է ունենան նաև նշված զենքը վաճառելու իրավունք՝ ՀՀ կառավարության սահմանած կարգով
	

	
	15. 23-րդ հոդվածի 2-րդ մասից առաջարկվել է հանել «հիմնավորող փաստաթղթեր» բառերը
	Ընդունվել է 
	

	
	16. 26-րդ հոդվածի 4-րդ մասում զենքը նոր հասցեում հաշվառելու պարտականությունը դնել լիազոր մարմնի վրա՝ համապատասխան ծրագրային ապահովման միջոցով
	Ներկայումս այդ խնդիրը կարգավորել հնարավոր չէ, քանի որ Ոստիկանությունը չունի համապատասխան միջոցներ՝ տեխնիկա ձեռք բերելու և բոլոր տարածքային բաժինների հետ ծրագրային կապ ապահովելու համար
	

	
	17. 26-րդ հոդվածի 9-րդ մասը հանել
	Առաջարկությունը չի ընդունվել, քանի որ չնայաց այն հանգամանքին, որ Ինքնապաշտպանական միջոցները, 7,5 ջոուլ փողային էներգիան և 4,5 մմ տրամաչափը չգերազանցող օդամղիչ զենքերը հաշվառման ենթակա չեն և դրանց ձեռք բերման  համար թույլտվություն չի պահանջվում, այնուհանդերձ դրանք համարվում են զենք և ունեն հրազենին բնորոշ բոլոր բաղկացուցիչ մասրը 
	

	
	18. 27-րդ հոդվածի 7-րդ մասում «Հայաստանի Հանրապետության» բառերից առաջ լրացնել «Լիազոր մարմնի կողմից տրված թույլտվության  հիման վրա» բառերը
	Առաջարկությունն ընդունվել է

